
NGA LUIZA PINDERI

anjé histori interesante pér Pablo Pi-
Kcasso-n, artistin mé me ndikim té

gjysmés sé paré té shekullit XX-té. Ed-
he pse duket e pabesueshme pér njé autoritet
té tillé né pikturé, spanjolli pati ndikim té fug-
ishém nga piktori francez autodidakt Henri
Rousseau, i quajtur doganieri pér shkak se
punoipjesén mé té madhe té jetés sioficer né
portat e stacioneve té lumenjve té Parisit.

Picasso e takoi punén e Rousseau-n né njé
dyqgan vjeturinash né Paris. “Portretiinjé gru-
aje” quhej piktura té cilén e bleu pér pesé
franga dhe e mbajti me fanatizém gjithé jetén,
aqsaedhe sotéshté pjesé e koleksionit Musée
Picasso né Paris. Pér nder té tij, Picasso orga-
nizoi njé banket té famshém né 1908-én me
figurat mé té njohura té asaj kohe né kryeqyte-
tin francez, qéihapiderén e botés sé artitar-
tistit té panjohur.

Stili naiv dhe kapércimiimagjinarishin ar-
syet pse piktori spanjoll admironte punén e
doganierit, duke u ndikuar jo pak né veprat
qé prodhoi. Kritiku britanik i artit, Jonathan
Jones, shkoi aq larg né njé artikull té 2005-és
né “The Guardian” me titull “Kur Henri takoi
Pablon”, sa thoté: “Picasso nuk do ta kishte
pikturuar kurré Guernicén pa até té pafajsh-
min e té butin, Henri Rousseau”.

Kurré nuk mund ta dish se ¢faré mund té
té influencojé né jeté. Njé moment, njé fjalg,
njé ngjarje, njé takim mund té béhet shkak i
shumé ndryshimeve té buta apo rrénjésore.
Déshmité pér kété nuk mungojné.

Ndoshta as Teodor Dhoska nuk do té ishte
béré koleksionist i njohur dhe me ndikim né
rrethin e kulturés shqiptare, nése nuk do té
kishte punuar né vitet '80-té né Shtépiné
Botuese té Librit Shkollor. I rrethuar nga pik-
toré qé bénin ilustrimet e librave shkollorég,
bisedat pér artin dhe pikturén do té ishin té
gjata e dobiprurése pér njé inxhinier ra-
dio-elektronik gé prodhonte mjetet didaktike
té laboratoréve. Do té ishte ky ambient e ky
rreth social qé do té zgjonte pasionin pér ar-
tin dhe do i diktonte njé rrugétim gradual né
kété fushé: nga admirues né koleksionist e
mé voné né shkallén mé té lartg, até té galer-
istit. Migésia e ngushté me piktorin Buron
Kaceli dhe piktoré té tjeré si Lumturi Bllosh-
mi, Remzi Kugi e Lec Shkreli do e familjarizo-
jné aq shumé me pikturén dhe skulpturén sa
nuk do iu ndahet pér dekada té téra. Vitet
2000-jé e béné mé intensive kété mar-

TEODOR DHOSKA DHE SEKRETET E
NJE KOLEKSIONISTI NE SHQIPERI

Gjurmimi, gémtimi i hollésishém dhe ruajtja e vierave kulturore nuk

Bshté njé biznes i zakonshém pér Teodor Dhoskén. Eshté njé pasion |
pashtershém gé hodhi rrénjé dekada mé paré dhe u shndérrua ndér
vite né nje menyre jetese.

rédhénie me artin, kur ai filloi té blejé dhe
koleksionojé pikturat dhe skulpturat e para.
“Qé té koleksionosh duhet té plotésosh dy
kritere. Duhen mundési financiare, por para
késaj duhet pasion dhe prirje,” thoté z. Dhos-
ka. S’ka asnjé ndrojtje pér té pranuar se nuk
di té pikturojé. Nuk ka pse! “Koleksionistét
nuk jané piktoré”, shton mé tej. Pavarésisht

se formimin akademik e ka né shkencat tekni-
ke, gjithmoné ka gené i térhequr nga arti dhe
filozofia, simbioza e té cilave ndérlidh men-
dimin me emocionin dhe preklartésité e kén-
aqésisé njerézore.

“Jam i intriguar nga procesi krijues, se té
njéjtin proces krijues ka edhe shkenca. Pro-
ces i pashpjegueshém, dhuraté e lindur”



Teté vitet e arta té Didart

Ndenjja né rrethet e kulturés gati-gati
mund té quhetnjé shkollé, saipérket edukim-
it me historiné e artit dhe pikturés. Ishte njé
mprehje e shqisave dhe kalitje e aftésisé pér
té identifikuar mé sé miri vlerat artistike.
Atéheré kur kishte mbledhur njé fond té kon-
siderueshém pikturash béri kapércimin e
madh pér t'i dhéné tjetér dimension emrit
dhe pasionit té tij.

Ishte viti 2004-ér kur hapi galeriné private
Didart né rrugén “Islam Alla” né Tirané. Ek-
spozita e paré u realizua me skulptorin Perik-
li Culi dhe piktorin Gazmend Leka, pér té vi-
juar pastaj me piktoré té tjeré té afirmuar, si:
Kujtim Buza, Lec Shkreli, Hasan Nallbani, Ar-
dian Isufi, Vilson Kilica, Ksenofon Dilo apo
skulptorét Thoma Thomai, Muntaz Dhrami
etj. “Béja ekspozita me pikturé edhe me
skulpturé njékohésisht. Ishin té gjitha falas”,
tregon Dhoska. Do té vijojé pér njé vit kjo
praktiké e ekspozimit pa detyrime financia-
re pér artistét. Sa heré sillnin punime té reja
hapeshin ekspozita me dy-tre autoré, té cilat
zgjasnin gjithashtu nga dy-tre javé. Pikturat
e tyre shiteshin brenda galerisé, e né raste té
tjera bliheshin nga veté galeristi.

E ka pasur pjesé té punés dhe té kénaqé-
sisé profesionale shogérimin me artistét,
duke géndruar me ta gjaté gjithé kohés qé zg-
jaste ekspozita. Do t'i vlente ky kujdes i
treguar pér té pérzgjedhur mé tej tre emra
piktorésh e pér té ekspozuar vetém krijim-
tariné e tyre. Adrian Cene, Shkélqim Kokonozi
dhe Lek Tasi duket se kaluan “provén e zjar-
rit” pér té vijuar njé bashképunim té pakohé.
“Kétaté tre i konsideroj si piktorét e mi”, thoté
z. Dhoska. Shpjegon se ishin disa faktoré qé
ndikuan né kanonizimin e kétyre artistéve.
Pértej bindjes sé tij pér vlerat artistike qé ata
mbartin, studioi tregun pér té paré se sa té
kérkuar ishin me ¢gmimet qé ata qaseshin. Ek-
spozimi né galeriné Didart dhe marketimi i
krijimtarisé artistike lindte detyrimin pér
piktorét, pérmes njé marréveshjeje té pash-
kruara, qé té gjitha veprat e tyre té shiteshin
vetém brenda saj. Rregullat e ¢do biznesi sig-
urisht qé jané po aq té vlefshme né tregun e
artit. Besueshméria mbetet ¢elési i suksesit
té ¢do shkémbimi. Edhe pér galeriné éshté
thelbésore kredibiliteti, i siguruar nga ven-
dosja e gmimeve qé pérkojné me vlerén e njé
vepre. “Piktura éshté mjaft subjektive né
vlerésim dhe blerési mund t'i besojé mé
shumeé galerisé, pasi ajo éshté filtér qé bén
vlerésimin. Nése galeria nuk e bén kété, ajo

déshton”, shpjegon Dhoska. Ai thoté se nuk
mund ta vendosé vlerén financiare té njé ve-
pre ai qé e prodhon até. Duhet njé strukturé
tjetér, kritiké arti, galerist, qé shkon pértej
subjektivizmit dhe géllimeve personale té ar-
tistit, i cili ka tendencén té rrisé vlerén e Kkri-
jimtarisé pér té rritur famén dhe té ardhurat.

Shtimiishpenzimeve béri qé shumé galeri
private té mos mbijetonin. Sotjané vetém di-
sa té tilla publike nén administrimin e insti-
tucioneve lokale, ndérsa artistét mé me emér
jané kufizuar te studiot e tyre. Didart ishte

ndér té fundit qé u mbyll né 2012-én. Teodor
Dhoska thoté se ajo e pérfundoi ciklin, duke
gené hallké e réndésishme e ndérlidhjes mes
publikut dhe artit. Nése koleksionisti mbledh
vlera té rralla dhe i ruan, galeristi éshté ai gé
bén pérballjen e veprés té artistit me publi-
kun, me artdashésin. Késhtu renditen vlerat,
theksohen emrat. Njé procesitillé ndodhi me
piktorin Leké Tasi, rrugétimi i té cilit ndry-
shoi kryeképut pas ekspozimit né galeri.

“Uné e kam marré nga viti 2006-té kur té
tjerét e konsideronin pikturén e tij pavleré.
Futja né galeri béri qé t'i rritet vlera”, thoté
Dhoska. Ekspozimi pér 4-5 vite rresht né
galeri, dalja né media, ndikuan gjithashtu
pozitivisht pér t'u béré i kérkuar nga shqip-
tarét dhe té huajt. Dimensioni i tij intelektu-
al, jo vetém si piktor, por edhe si teolog e
shkrimtar, e bén jashtézakonisht té vlerésu-
ar. Pavarésisht se nuk éshté ekspozuar né
galerité ndérkombétare, kuotimi i tij éshté
mjaft i miré.

Dhoska thoté se ekspozimi né galerité e
huaja rrit vlerén e artistit. Por né Shqipéri
shumé pak piktoré kané mundur té kapérce-
jné até deré, si¢jané Alush Shima dhe Edi Hi-
la. Jané pastaj edhe artisté té njohur né boté,
si Anri Sala e emra té tjeré po aq té suk-
sesshém, té cilét dallojné nga fakti se formimi
dhe edukimi i tyre éshté béré né peréndim.

DAVID MECANI

Piktori dhe ixhinieri
atipik i kryeqytetit

E para ishte piktura, e dyta inxhinieria, e treta mésimdhénia. Jané kéto
tre ndérmarrjet mé té medha té jetés sé David Mecanit, té ushyera nga
pasioni dhe té shpérblyera nga suksesi.

Mili, Kelly Heaton, Robert C. Jackson,

Billy Kliiver... Né pamje té paré duket si
njé renditje e ¢oroditur emrash, disa syresh
shumé té njohur, e té tjeré mé pak ose aspak
té dégjuar. E vérteta éshté se pavarésisht se
jané emra, né dukje pa mé té voglén lidhje, qé
u pérkasin periudhave té ndryshme historike,
kanjé element té forté identifikues. Té gjithé
jané personalitete me formim né shkencat
ekzakte qé kané spikatur ose jané béré té
mirénjohur né fushén e artit, né pikturé, fo-
tografi, kinematografi etj. Disa artisté dhe kri-
jues té shquar studiuan ose punuan né inx-
hinieri elektrike para ose gjaté karrierés sé
tyre né art. Samuel Morse, para se té shpikte
telegrafin, ishte i njohur pér portretet. Gus-
tave Caillebotte u trajnua si inxhinier pérpa-
ra se té pérfshihej thellésisht né lévizjen im-
presioniste dhe té njihej pér trajtimin realist
né pikturé. Gjon Mili, po ashtu, studioi inxhin-
ieri elektrike né MIT, para se té béhej i fam-
shém pér eksperimentimet né fotografi. Row-
an Atkinson, i njohur pér rolin e famshém Mr.
Bean, ndoqi njé diplomé masteri né Inxhin-
ieri Elektrike né Kolegjin e Mbretéreshés, Ox-
ford. Mjaft miré késaj liste mund t'i bashkéng-
jitet David Megani, inxhinier elektrik dhe pik-
tor, dy kritere qé e béjné té papérjashtue-
shém. Ndoshta jo aqinjohur ndérkombétar-
isht, por mjaftueshéminjohur né rrethin dhe
komunitetin e tij, ndérsa mosha dhe ekspere-
inca premton shumé né té ardhem. Sot kéto
dy pasione dhe profesione ecin paralelisht,
por zbulimi ndodhi né faza té ndryshme.

E paraishte piktura. Mes lodrave té shum-
ta duarte tij shtriheshin drejt ngjyrave. Viza-
timet e pakuptimta me vitet filluan té pérco-
nin mesazhet dhe identitetin e njé piktori né
agim. Nga skicat dhe vizatimet me laps kaloi
te penelat, bojérat, teknikat mikse dhe sé fun-
di te teknikat e vajit. Ka gené njé udhétim
vetézbulues, pérmes leximit, vézhgimit dhe
njohjes me teknikat e piktoréve mé té njohur.
Familja e tij ende nuk e njihte njé piktor, ed-
he pse arti kishte qené prezent né forma dhe
shprehje té ndryshme pérmes arkitekturés
apo grafik-dizajnit.

Kur prindérit pané pasionin dhe ubindén
pér talentin nuk e kursyen mbéshtetjen,
ndérsa vijonte shkollén 9-vjecare “Emin
Duraku” né Tirané dhe kohén mé té madheia
kushtonte pikturés. Shkolla e mesme do té
diktonte pasionin e dyté qé sot éshté puna
dhe profesioniitij. Mes dilemés pér té shkuar
né Liceun Artistik “Jordan Misja”, pér shkak
té shogérimit me pikturén dhe gjimnazit té
pérgjithshém “Petro Nini Luarasi”, vendosi
pér té dytin. Jo sepse atéheré e dinte gé Inx-
hinieria Elektrike do té ishte programi i stu-
dimit né universitet, por ama e kishte kuptu-
ar se prirjet e tij shkonin drejt shkencave

l eonardo da Vingi, Samuel Morse, Gjon



ekzakte, té cilat sot i pérdor mjaft miré né
kompozimin e pikturave. Pati vértet njé fazé
qé béri kalimin e madh nga njé i pasionuar
pas pikturés te njé profesionist: ishte hapjae
studios sé tij. “Punoja gjithé kohén edhe
pashé njé moment se nuk kisha mé vend né
shtépi pér t'i mbajtur”, shprehet Davidi. Stu-
dioja e tij sot mban njé fond té konsiderue-
shém ku spikasin peizazhet, portretet dhe fig-
urat historike, kompozimet me lule, té shpre-
hura pérmes ngjyrave té gjalla dhe té thella,
qé pércjellin harmoni, energji dhe gézim. E
ndérsa né temat, personazhet dhe karakter-
et historike, gjen elementé té spikatur, iden-
tifikues té ngjarjeve té médha qé kané shen-
juar historiné e shqiptaréve, krejt ndryshe
éshté metodika e pikturimit té peizazheve
dhe tematikave té natyrés, qé jané mbi-
zotéruese né galeriné e tij. Njé rol té réndé-
sishém né kété aspekt ka luajtur pjesémarrja
né Kolonité e Artit né Shqipéri, té zhvilluara
né qytete té ndryshme, Kolonjé, Korgé, Vloré,
Shkodér e mé tej, me disa nga figurat mé pér-
fagésuese té pikturés shqiptare, si Buron
Kaceli, Sadik Kasa, Pashk Pérvathi etj. |
ciléson dobiprurése né aspektin e frymézim-
it dhe krijimtarisé, por edhe té rritjes profe-
sionale, ku méson teknika dhe modele té re-
ja. “Kur shoqérohesh dhe punon me piktoré
té tjeré kupton dhe méson shumé nga gjithé
procesiikrijimtarisé sé secilitartist. Kupton
si pérzien bojén, si mban penelin, si géndron
pérballé telajos, si zgjedh kompozimin e ve-
présapo sizgjedh frame-in né pikturén e tij”,
thekson Davidi, duke shtuar se jo ¢do peizazh
merr té njéjtén kohé apo té njéjtin trajtim.

Né rastin e peizazheve apo tematikave té
natyrés i duhet njé ose dy dité pér ta pérfun-
duar, por dita e dyté vjen me rrezikun e saj.
Si¢ thoté edhe shprehja e lashté “nuk mund
té prekésh dy heré té njéjtin ujé”, véshtiré se
té njéjtén pamje e pérjeton njélloj pér té dytén
heré. “Nuk e preferoj shumé sepse ndryshon
atmosfera nga njé dité né tjetrén, pér rrjed-
hojé mé ndryshon edhe shprehia e gjithé pik-
turés”, shton Davidi.

Pérpiqget qé né peizazhet e tij té vendosé
njé element qé e identifikon me zonén apo
gytetin ku po pikturon. Kjo e bén mé
domethénése, por edhe mé té preferueshme.
Shumé nga klientét e tij zgjedhin peizazhe qé
u kujtojné origjinén, krahinén apo qytetin ku
jetojné, e té tjeré i zgjedhin pér arredim né
varési té kombinimit té ngjyrave.

Né rastin e portreteve, qé shumé piktoré
e konsiderojné njé zhanér té véshtiré, Davidi
thoté se pérpjekja e tij mé e madhe éshté gjet-
jaenjé elementi qé pércjell njé gjendje té cak-
tuar, lumturi, habi, mérzitje, kureshtje. Pran-
daj i kushton mjaft réndési pjesés pérgatitore,
duke marré sa mé shumé informacione nga
personi qé porosit portretin. Ka gené gjith-

moné i hapur ndaj sugjerimeve géijapin ko-
legét, mentorét, qofté edhe njerézit e thjeshtg,
mendimin e té ciléve e vecon nga té tjerét. Ké-
to sugjerime nukiheqin asnjé presje talentit
dhe egos sé njé artisti, pérve¢gse mund té
béhen indicie drejt leximeve dhe interpreti-
meve té reja.

Njohjen dhe analizén e piktoréve dhe pik-
turés e ka béré shumicén e kohés pérmes
vizitave né muze, kryesisht atyre né Europé,
ku kontakti me kulturén éshté gjithmoné
prezent. [talia mbetet vendi i preferuar, té
cilén e viziton gjithmoné kur i jepet mundé-
sia, arti dhe kultura e sé cilés gjendet nga ce-
pi né cep, me themele gqé shtrihen deri né
Romén e Lashté. Pjesémarrja né Bienale dhe
ekspozita ndérkombétare ka gené njé tjetér
ményreé pér té bashkéjetuar me artin ndér-
kombétar. Vitet e fundit éshté prezantuar né
dy té tilla té zhvilluara né Itali dhe Spanjé.

Sa mé shumé qé lexon dhe njeh procesin
apo teknikat e piktoréve, mjeshtrave mé té
médhenj té té gjitha kohérave dhe rrymave
té artit pamor, klasiké apo bashkékohoré, aq
meé tepér pérpiqget té krijojé individualitetin
e té dalé eméri pérvecém. “Ka raste kur e fil-
loj diku njé pikturé dhe nése nuk mé pélgen
si del e mbaroj pastaj né studio. Ose mund té
béj skica, piktura té vogla dhe pastaj i pérdor
sireferencé”, thoté 23-vjecari.

Shpesh pérdor njé aparat té vjetér, me
rezolucion té ulét, pér té fotografuar subjek-
tet e tij. Kjo nuk éshté vetém metodé, por ed-
he sprové pér té tejkaluar origjinalin dhe pér
té treguar artin e tij qé e kategorizon, si njé
miks mes impresionizmit, shprehur mé qa-
rté te peizazhet, dhe modernes té pérzieré
me abstraksionizmin. Pranon se nuk do ta
merrte kurré guximin té injoronte klasiken,
e cilambetet e pérjetshme, gjendet kudo dhe
nuk del kurré nga moda.

Mes pikturés, inxhinierisé

dhe mésimdhénies

Prej gati dy muajsh koha e géndrimit né
studio nuk éshté mjaftueshém e gjaté, por
prania éshté e pérditshme. Jo gjithmoné pik-
turon. Heré shikon njé fotografi, heré njé ve-
pérné proces, e heré té tjera vézhgon njé pun-
im té mbaruar, paré tashmé me syrin e ftohté
té piktorit qé shképutet nga autori, pér té béré
aty-kétu ndérhyrje apo pér té dhéné dorén e
fundit. “Piktura késhtu éshté, po ele njé heré
ti ajo té 1€ dhjeté heré”, thoté Davidi. Pavaré-
sisht déshirés pér té gené gjithmoné né ven-
din ‘magjik’, angazhimet profesionale jané
shtuar pas mbarimit té studimeve master né
Inxhinieri Elektrike. Paralelisht me ushtrim-
in e profesionit né fushén e biznesit, mori ini-
ciativén pér t'u pérfshiré né mésidhénie. Ak-
tualisht éshté pedagog prané Tirana College
of Technology ku jep 1éndét “Instalimet elek-
trike né banesa” dhe “Impiantet elektrike” né

programet profesionale 2-vjecare qé ky ko-
legjiofron prej dhjeté vitesh. “Mésimdhénien
e kam me pasion. Ndoshta e kam marré pak
nga familja sepse kam shumé familjaré mé-
sues dhe pedagogé”, thoté me té geshur. Pa-
varésisht moshés sé re, té krahasueshme apo
mé té vogél se studentét, Davidi ka ditur té
menaxhojé si duhet auditorin me gati 30 stu-
denté. Njé pjesé e suksesit éshté disiplina, se-
rioziteti dhe rregulli gé imponon dhe pjesa
tjetér éshté né meritén e studentéve té cilét
jané mjaft té fokusuar né géllimin e tyre, té
marrjes sa mé shpejt té njé zanati dhe daljes
né tregun e punés.

Nuk erdhi me ndonjé pritshmeéri té caktu-
ar né auditor, por vijueshméria rezultoi mjaft
pozitive. Aq sa heré pas here ndjen njé faré
‘keqardhje’ pér pikturén, pér shkak se leximet
ndaj saj tashmé kané kaluar né plan té dyté.
Pavarésisht késaj, e mesmja aristoteliane
merr frerin dhe vendos qetésiné né
“mbretériné kaotike” té artit dhe shkencés.
“Uné i vendos kufij vetes dhe orare té qarta
punés. Piktura s’ka orar, gjithmoné qé kam
pak kohé shkoj né studio dhe merrem me dig-
ka”, tregon Davidi.

Cfaré i bén IA njé piktori té 2025-&s?

“Asnjé gjé”, thoté Davidi, i bindur se Intelig-
jenca Artificiale nuk ndikon aspak né artin e
tij. E para sepse nuk mundet té imitojé kon-
ceptin, talentin, por mbi té gjitha sepse nuk e
njeh gabimin njerézor, théné ndryshe joper-
feksionizmin. “Gabimi éshté autentik dhe
géndron mjaft bukur te puna e njeriut.” Edhe
pse teknologjia ka avancuar né ményré té
paimagjinueshme, duke prodhuar vepra me
teknika té avancuara, ato sérish mbeten té
pakrahasueshme me dorén njerézore e aq mé
tepér me kryeveprat njerézore qé rrjedhin
nga brezi né brez dhe nga njé shekull né
tjetrin. Arti dhe shija éshté subjektive, po ash-
tu mundésité apo géllimet, késhtu qé kon-
sumi éshté pjesé e njerézimit dhe vepra té
tillé teknologjike béjné jetén e tyre. Davidi
thoté se nuk e ka shqetésuar aspak avancimi
teknologjik sa i pérket krijimtarisé, e aq mé
pak zévendésimi prej saj. Por ama ka paré
mjaft té mira prej saj, pér té gjetur artdashésit
dheklientelén e tij né Shqipéri dhe diasporé,
pasi mjaft té shumeé jané shqiptarét qé jeto-
jné jashté dhe porosisin piktura me tematika
kombétare pér té marré késhtu me vete njé
copé nga atdheu i tyre. Rrjetet sociale kané
gené pér té agjenti mé i miré, pa shumeé kosto
dhe mundime, por me pérfitime té kén-
aqshme. Shumé ngaklientét qé blejné krijim-
tariné e tij informohen nga punimet e paraqi-
tura online, né Facebook apo Instagram. Pje-
satjetérnjihet né studion ose nga ekspozimet
gé aibén né ambientetelokaleve té kryeqyte-
tit. Sigurisht, marketingu i fjalés, mé i lashti
e mé ndikuesi, nuk del kurré nga moda.

“Dasma Shkodrane” thesarii Kol Idromenos
qé tregon gjithcka né njé kuadrat

M 40

“Dasma Shkodrane” piktura éshté ideuar nga gjeniui pik-
turés soné si njé nderim pér ceremonialin e dasmés
shqiptare. Kuadron pjesén mé emocionale té njé rituali
martesor shqiptar: shogérimin e nuses nga shtépia e saj.
Gézimi i familjaréve, fqinjéve dhe pjesémarrésve vihet
re lehtésisht falé aftésive mahnitése té njé prej piktoréve
meé té shquar shqiptar, Kol Idromenos Jo vetém kaq, né
pérmasat 471 x 338 paragqitet gjith¢ka, ¢itjanet dhe ng-
jyrat e veshjeve té grave, ku shfagen té paktén gjashté
costume, ndoshta té ndara sipas moshés. E bardha e
ndérthurur bukur me blunég, apo dhe e kuga. Mé tej po
aty shikon dhe komunikimin mes brezave ku vajzat sho-

hin me respekt graté té cilat po ashtu pérshéndesin me
koké e té gézuara. Qéndrimi i burrave veshjet e tyre, té
tregojné pa fjalé gjithcka, krenari e miképritje. Shtépia
dy katéshe e mbushur me dasmoré qé shijojné gjith¢ka.
Rrugét e kalldrémta, minareté dhe pastértia e pasqyruar
né pikturé tregojné gjithcka pér qytetin e kulturés. Tab-
loja u pérfundua né vitin 1924, pasi kishte marré pesé
vjet puné té vazhdueshme dhe delikate. Veprat e médha
kérkojné puné, vullnet dhe talent. Kjo pikturé me té dre-
jté konsiderohet sot njé “thesar etnografik” i artit shqip-
tar. Pér veprén e artit antropologjisti amerikan Clifford
James Geertz shkruan se éshté njé mekanizém i zhvillu-



ar pér té pércaktuar marrédhéniet shogérore, pér té

mbéshtetur rregullat dhe pér té forcuar vlerat shogérore.
Sipas tij, kur studiojmé njé formé té artit, ne eksploro-
jmé njé ndjeshméri, e cila né thelb éshté njé formacion
kolektiv, pasi themelet e njé formacioni té tillé jané aq té
gjéra e aq té thella sa éshté génésia shogérore. Kolé Ar-
sen Idromeno, 1860 - 1939, ishte njé ndér artistét mé té
réndésishém té Rilindjes shqiptare. Ai kreu mésimet fil-
lore né Shkollén Franceskane né Shkodér dhe ato private
pér pikturé dhe arkitekturé tek mjeshtrit Pietro Marub-
bi, Fra Anselmi dhe Fra Mascheni. Vetém 15 vjegaiu dér-
guané Akademiné e Venedikut pér té vazhduar mésimet
né Artet Figurative. Pas kthimit né vendlindje rreth 1878,
Kolén, pérvec pikturés, e térhiqte mjaft fotografia, té cilén
e shihte me kénaqési né studion e Marubit. Duke paré
aftésité e té birit né fotografi, Arsen Idromeno vendosi
té hapé sé bashku me té njé atelie fotografike. Punén do
ta drejtonte Kola me njé pasion té madh si artist dhe te-

knolog né proceset e fotografimit. Studioja e ngritur né
oborrin e pasmé té shtépisé, u quajt “Dritéshkronja e
Kolés”. Gjaté punés si fotograf, Kolalidhi migési me njeréz
té té gjitha shtresave, duke u béré késisoj njeri i njohur
né qytet si piktor, arkitekt, urbanist, fotograf, skenograf,
muzikant e kompozitor kéngésh shkodrane. Aiishte ndér
té parét gqé realizuan shfagje kinematografike né
Shqipéri. Pas Kol Idromenos, arti mori njé drejtim thellé-
sishtté ri. Eshté momenti gé njé artaplikohetlargkanon-
eve ikonografike bizantine dhe pasbizantine. Filluan té
trajtohen me realizém té thellé e frymé romantike sub-
jekte dhe motive nga jeta reale. Kéto subjekte bazohen
né perceptime folklorike dhe etnografike”, ka shkruar
Abaz Hado. Ai ka theksuar se te “Motra Tone”, ajo géika
dhéné vecantési, “éshté pozicioniiduarve plot elegancé
dhe bukuri, apo kapje e degermisé sé bardhé, pér té na
dhéné né kété ményré, mundésiné té zbulojmé fytyrén
e émbél té njé vajze té bukur 24-vjecare”.

100 FIGURA HISTORIKE NE PIKTUREN SHQIPTARE"

Skénderbeu, heroi kombétar né pikturén shqiptare dhe evropiane

Heroi kombétar Gjergj Kastrioti Skénderbeu éshté padyshim figura historike mé e pranishme né pikturén shqiptare dhe njé nga fig-
urat mé té trajtuara edhe né artin evropian. Portretet dhe paraqitjet e tij jané té ekspozuara né mbi 20 shtete, si né galeri publike,
ashtu edhe né koleksione private. Ndér paraqitjet mé té hershme dhe mé té réndésishme grafike té Skénderbeut éshté gravura e vi-
tit 1596, e realizuar nga Aliprando Caprioli, gdhendés italian i lindur né Trento dhe aktiv né Romé né fund té shekullit XVI. Né kété
gravureé shfaget qarté stema e Skénderbeut dhe e familjes Kastrioti: shqiponja dykreréshe e kurorézuar me dy kurora princérore
dhe ylli gjashtécepésh mes dy kokave té shqiponjés, simbol qé gjendet edhe né vulén origjinale té Skénderbeut. Para tij ka dhe pik-
tura té tjera, por ende ka debat pér autorésiné e tyre.

‘Pjesé e projektit UET-UETPress pér historiné e artit

